
KITAABKII LABAAD EE
TAARIIKHDII

Sulaymaan Wuxuu Ilaah Weyddiistay Xigmad

100 Sulaymaan ina Daa'uud boqortooyadiisuu
ku xoogaystay, oo Rabbigii [laahiisa ahaa waa la
jiray oo aad iyo aad buuna u weyneeyey. 2 0o Su-
laymaan baa la hadlay reer binu Israa'iil oo dhan
00 ahaa kuwii kun kun u talin jiray, iyo kuwii bo-
gol boqol u talin jiray, iyo xaakinnadii, iyo amiir
kasta oo dalka reer binu Israa'iil joogay kuwaasoo
ahaa madaxdii reeraha. 3 Markaasaa Sulaymaan
iyo shirkiiisaga la jiray oo dhammu waxay tageen
meeshii sare oo Gibecoon ku tiil, waayo, halkaas
waxaa tiil teendhadii shirka oo Rabbiga, taasoo
Muuse oo ahaa Rabbiga addoonkiisii uu cidlada
ku sameeyey. 4 Laakiinse sanduuqii axdiga Ilaah
Daa'uud baa ka soo qaaday Qiryad Yecaariim
00 wuxuu keenay meeshii Daa'uud u diyaariyey,
waayo, isagu Yeruusaalem ayuu teendho uga
dhisay. 5 Oo weliba meeshii allabariga ee nax-
aasta ahayd oo uu Besaleel ina Uurii oo ahaa
reer Xuur sameeyey halkaasay tiil taambuugga
Rabbiga hortiisa. Oo halkaasay Sulaymaan iyo
shirkiiba Rabbiga ka doonayeen. 6 Markaasaa Su-
laymaan kor ugu baxay meeshii allabariga ee nax-
aasta ahayd oo Rabbiga hor tiil, taasoo teendhadii
shirka hor qotontay, oo wuxuu ku dul bixiyey kun
qurbaan oo la gubo.

700 habeenkaas ayaa Ilaah Sulaymaan u muug-
day oo ku yidhi, I bari waxaad doonaysid aan ku

siiyee. & Markaasaa Sulaymaan Ilaah ku yidhi,
Aabbahay Daa'uud si weyn baad ugu naxariisa-
tay, anigana boqor baad igaga dhigtay meeshiisii.
9 Haddaba Rabbiyow Ilaahow, ballankaagii aad
aabbahay Daa'uud u ballanqaadday ha dhismo,
waayo, waxaad boqor iiga dhigtay dad tiradiisu
tahay sida ciidda dhulka. 10 Haddaba waxaad i
siisaa xigmad iyo aqoon si aan dadkan hortooda
ugu baxo oo ugu soo galo, waayo, dadkaagan
tirada badan bal yaa xukumi kara? 11 Markaasaa
Ilaah wuxuu Sulaymaan ku yidhi, Waxyaalaha
galbigaaga ku jiray aawadood oo ah adigoo aan i
weyddiisan maal,iyo hodan, amase sharaf, amase
kuwa adiga ku neceb noloshooda, ama aadan i
weyddiisan cimri dheer, laakiinse aad 1 weyddi-
isatay xigmad iyo aqoon aad ku xukuntid dad-
kayga aan boqorka kaaga dhigay, 12 ayaa xigmad
iyo aqoonba lagu siiyey, oo anna waxaan ku si-
inayaa maal, iyo hodan, iyo sharaf ayan lahaan
jirin boqorradii kaa horreeyey oo dhammu, oo
ayan kuwa kaa dambeeya oo dhammuna taasoo
kale lahaan doonin. 13 Markaasaa Sulaymaan ka
soo noqday meeshii sare oo Gibecoon ku tiil iyo
teendhadii shirka, oo yimid Yeruusaalem, reer
binu Israa'iil buuna boqor u noqday.

14 Sulaymaanna wuxuu urursaday gaadhifar-
dood iyo rag fardooley ah, oo wuxuu lahaa kun
iyo afar boqol oo gaadhifaras, iyo laba iyo toban
kun oo nin oo fardooley ah, oo wuxuu fadhiisiyey
magaalooyinkii gaadhifardoodka, oo qaarna bo-
qorkay Yeruusaalem la joogeen. 15 Qo boqorku
wuxuu lacag iyo dahabba Yeruusaalem kaga dhi-

gay sida dhagaxyo oo kale. 0o geedo kedar
ahna wuxuu u soo badiyey oo ka dhigay sida
geedaha darayga ah oo dhulka hoose ka baxa
oo kale. 16 Qo Sulaymaan farduhuu haystayna
waxaa laga keenay dalka Masar, oo boqorka baay-
acmushtariyaashiisii ayaa raxan raxan u soo kax-
eeyey iyagoo raxanba iib gaar ah siiyey. 17 Oo
gaadhifaras wuxuu Masar kaga soo bixi jiray lix
bogol oo sheqgel oolacagah, farasna boqoliyo kon-
ton sheqel; oo saasoo kalay ugu wada keeni jireen
boqorradii reer Xeed oo dhan iyo boqorradii reer
Suuriyaba.

2

Diyaarintii Dhisidda Macbudka

1 Haddaba Sulaymaan wuxuu u gasdiyey inuu
guriudhiso Rabbiga magiciisa, iyo gurikale oo bo-
qgortooyadiisu leedahay. 2 Markaasaa Sulaymaan
wuxuu qortay toddobaatan kun oo xammaal, iyo
siddeetan kun oo nin oo buuraha dhagax ka jari
jiray, iyo saddex kun iyo lix boqol 0o nin oo iyaga
u taliya. 3 Oo Sulaymaanna wuxuu u cid diray Xu-
uraam oo ahaa boqorkii Turos oo ku yidhi, Sidaad
uyeeshay aabbahay Daa'uud markaad isaga u soo
dirtay alwaax kedar ah oo uu ku dhisto guri uu ku
hoydo, anigana sidii oo kale ii yeel. 4Bal eeg, wax-
aan guri u dhisayaa magaca Rabbiga Ilaahayga
ah, inaan isaga quduus uga dhigo, oo hortiisa
lagu shido foox udgoon, oo la hor dhigo kibista
tusniinta oo joogtada ah, oo la bixiyo qurbaan-
nada la gubo subaxda iyo fiidka, iyo Sabtiyada,
iyo markay bilaha cusubu dhashaan, iyo ciidaha

Rabbiga [laahayaga ah. Kaasuna waa amar reer
binu Israa'iil weligiis la amray. > Oo guriga aan
dhisayaana waa weyn yahay, maxaa yeelay, Ilaa-
hayagu waa weyn yahay oo waa ka wada sar-
reeyaa ilaahyada oo dhan. 6 Laakiinse bal yaa
isaga guri u dhisi kara, maxaa yeelay, samada iyo
samada samooyinkuba isaga ma qaadi karaan?
Bal markaan guri u dhisayo, yaan ahay anigu,
inaan hortiisa foox ku shido oo keliya mooyaane?
7 Haddaba waxaad ii soo dirtaa nin yaqaan san-
cada dahabka, iyo lacagta, iyo naxaasta, iyo birta,
iyo guduudka, iyo casaanka, iyo buluugga, kaa-
soo sl wacan u yagaan sancada xaradhka, inuu
la jiro ragga saanacyada ah oo ila jooga dalka
Yahuudah iyo Yeruusaalem, kuwaasoo uu aab-
bahay Daa'uud diyaariyey. 8 Oo weliba waxaad
dalka Lubnaan iiga soo dirtaa geedo kedar ah iyo
geedo beroosh ah iyo geedo almuug ah, waayo,
waan ogahay in addoommadaadu sanco u leeyi-
hiin inay Lubnaan alwaax ka soo jaraan, oo bal
eeg addoommadayduna waxay la jiri doonaan
addoommadaada, 9si ay iigu diyaariyaan alwaax
faro badan, waayo, guriga aan dhowaan dhisi
doonaa wuxuu ahaan doonaa mid yaab weyn oo
badan. 10 Oo bal eeg, anigu addoommadaada
alwaaxda jaraya waxaan siin doonaa labaatan
kun oo kor oo ah sarreen la tumay, iyo labaatan
kun oo kor oo ah shaciir, iyo labaatan kun oo bad
oo khamriah,iyolabaatan kun oobad oo saliid ah.
11 Markaasaa Xuuraam oo ahaa boqorkii Turos
wuxuu ku soo jawaabay wargad uu u soo qoray
Sulaymaan oo wuxuu ku yidhi, Rabbigu dadkiisa
waa jecel yahay, sidaas daraaddeed buu boqor

kaaga dhigay. 1200 weliba Xuuraam wuxuu kaloo
yidhi, Ammaan waxaa leh Rabbiga ah Ilaaha reer
binu Israa'iil oo sameeyey samada iyo dhulkaba,
00 Boqgor Daa'uudna siiyey wiil xigmad leh oo
ay ka buuxaan caqli iyo waxgarasho oo doonaya
inuu Rabbiga guri u dhiso iyo guri ay boqor-
tooyadiisu leedahay. 13 Oo haddaba waxaan kuu
soo diray nin saanac ah oo waxgarad miidhan
ah kaasoo ah Xuuraamaabbii. 14 Oo isaga waxaa
dhashaynaagreer Daan ah oo aabbihiisna wuxuu
ahaa nin reer Turos ah. Isagu wuxuu yagaan san-
cada dahabka, iyo lacagta, iyo naxaasta, iyo birta,
iyo dhagaxa, iyo alwaaxda, iyo guduudka, iyo
buluugga, iyo dharka wanaagsan, iyo casaanka,
00 weliba wuxuu yagaan inuu xaradh cayn kasta
ah xardho iyo inuu wax kasta hindiso; haddaba
isaga meel ha laga dhex siiyo raggaaga saana-
cyada ah iyo sayidkayga Daa'uud oo aabbahaa
ah raggiisa saanacyada ah. 15 Haddaba sar-
reenkii iyo shaciirkii, iyo saliiddii iyo khamrigii
aad ka hadashay noo soo dir, sayidkaygiiyow.
16 0o annana in alla intaad u baahan tahay oo
alwaax ah ayaannu Lubnaan kaaga soo jaray-
naa; oo Yaafaa xaggeeda ayaannu badda kuu
soo sabbaysiinaynaa, markaasaad Yeruusaalem
u qaadan doontaa. 17 Markaasaa Sulaymaan
wada tiriyey shisheeyayaashii dalka Israa'iil deg-
ganaa oo dhan, oo wuxuu u tiriyey sidii aabbihiis
Daa'uud u tiriyey oo kale, oo waxay nogdeen bo-
qoliyo saddex iyo konton kun iyo lix boqol oo qof.
18 0o wuxuu iyagii ka dhigay toddobaatan kun oo
xammaal, iyo siddeetan kun oo nin oo buuraha
geedo ka jara, iyo saddex kun iyo lix boqol oo nin

oo dadka u taliya oo shuqulka u dira.

3

Sulaymaan Oo Dhisay Macbudkii

1 Markaasaa Sulaymaan bilaabay inuu gurigii
Rabbiga Yeruusaalem ka dhiso oo ka dul dhiso
Buur Moriyaah oo ahayd meeshii Rabbigu ugu
muuqgday aabbihiis Daa'uud, oo wuxuu wax ku
diyaarshay meeshii Daa'uud doortay oo ahayd
meeshii wax lagu tumi jiray oo uu Aarnaankii
reer Yebuuslahaa. 200 wuxuu dhismihii bilaabay
sannaddii afraad oo boqgortooyadiisa, bisheedii
labaad, maalinteedii labaad. 3 Haddaba kanu
waa aasaaskii Sulaymaan u dhigay dhismihii
guriga Ilaah. 0o dhererku markii cabbirkii
hore lagu xisaabo wuxuu ahaa lixdan dhudhun,

00 ballaadhkiisuna wuxuu ahaa labaatan dhud-
hun. 4 Oo balbaladii guriga ka horraysayna

dhererkeedu wuxuu le'ekaa guriga ballaadhki-
isu oo labaatan dhudhun ahaa, oo sarajooggee-
duna wuxuu ahaa boqol iyo labaatan dhudhun,
00 wuxuu gudaha hoose kaga dahaadhay da-
hab saafiya. 5 Oo gurigii weynaa wuxuu saqaf
hoose uga dhigay qoryo beroosh ah oo uu da-
hab wanaagsan ku dahaadhay, oo wuxuuna ku
xardhay geedo timireed iyo silsilado. 6 Oo gu-
rigiina wuxuu ku qurxiyey dhagaxyo qaali ah,
dahabkuna wuxuu ahaa dahabkii Farwaayim.
7 0o gurigiina iyo alwaaxdii sagafka haysay,
iyo fayaaradihiisii, iyo derbiyadiisii, iyo albaab-
badiisiiba wuxuu ku dahaadhay dahab, oo der-
biyadana Keruubiim buu ku xardhay. & Oo
wuxuu sameeyey gurigii ugu wada quduusnaa,

dhererkiisuna wuxuu le'ekaa guriga ballaadhki-
isa oo labaatan dhudhun ahaa, oo ballaadhki-
isuna wuxuu ahaa labaatan dhudhun, oo isagana
wuxuu ku dahaadhay dahab wanaagsan oo gaad-
haya lix boqgol oo talanti. 9 Oo musmaarrada
miisaankooduna wuxuu ahaa konton sheqel oo
dahab ah, oo golalkii sarena wuxuu ku dahaad-
hay dahab. 1000 guriga ugu wada quduusan gudi-
hiisana wuxuu ku sameeyey laba keruub oo wax
xardhan ah, oo iyagana dahab baa lagu dahaad-
hay. 11 Keruubiimta baalashooda dhererkooduna
wuxuu ahaa labaatan dhudhun; mid baalkiisu
wuxuu ahaa shan dhudhun oo wuxuu gaadhi
karay guriga derbigiisa, oo kan kalena wuxuu

ahaa shan dhudhun sidaasoo_kale oo wuxuu
gaadhi karay baalka keruubka kale. 12 0o keru-

ubka kale baalkiisuna wuxuu ahaa shan dhud-
hun, oo wuxuu gaadhi karay guriga derbigiisa

kale; oo baalka kalena sidaasoo kale wuxuu ahaa
shan dhudhun oo wuxuu gaadhi karay baalka

keruubka kale. 13 Oo keruubiimtaas baalashoodu
way kala baxsanaayeen intii labaatan dhudhun

ah; oo cagahooday ku taagnaayeen, wejiyadoo-
duna waxay u jeedeen guriga gudihiisa. 14 Oo
haddana wuxuu ilxidhka ka dhigay buluug, iyo
guduud, iyo casaan, oo maro wanaagsan laga
sameeyey, 00 keruubiim lagu daabacay. 15 Oo
weliba guriga hortiisana wuxuu ku sameeyey
laba tiir oo mid kasta dhererkiisu yahay shan iyo
soddon dhudhun, oo mid kastana taajkii saar-

naa wuxuu ahaa shan dhudhun. 16 0o wuxuu
kaloo sameeyey silsilado u eg kuwii guriga qudu-

uska ah markaasuu saaray tiirarka dushoodii; oo

wuxuu kaloo sameeyey boqol rummaan oo silsi-
ladihii buu ku dhejiyey. 17 Markaasuu tiirarkii qo-
tomiyey macbudka hortiisa, mid dhanka midigta,
kii kalena dhanka bidixda, oo kii dhanka midigta
ahaa magiciisii wuxuu u bixiyey Yaakiin, Kkii
dhanka bidixda ahaana wuxuu u bixiyey Bocas.

4

Qalabkii Macbudka
1 Oo weliba wuxuu kaloo sameeyey meel

allabari oo naxaas ah oo dhererkeedu labaatan
dhudhun vyahay, ballaadhkeeduna labaatan

dhudhun yahay, sarajooggeeduna labaatan
dhudhun yahay. 2 Oo wuxuu kaloo sameeyey
berkeddii naxaasta ahayd, oo qarkeedu gees ilaa
ka gees wuxuu isu jiray toban dhudhun, wayna
wareegsanayd, oo sarajooggeeduna wuxuu ahaa
shan dhudhun, wareeggeeduna wuxuu ahaa
soddon dhudhun. 3 0o hoosteedana waxaa ku yiil
wax dibiyo u eg oo ku wareegsanaa, dhudhunba
toban, oo berkedda oo dhan hareeraheeda ku
wareegsanaa. Oo dibiyadu waxay ahaayeen laba
saf, oo markii berkeddii la shubay ayaa iyana
la shubay. 4 Oo berkeddu waxay dul saarnayd
laba iyo toban dibi, oo saddex waxay u jeedday
xXagga woqooyi, saddexna waxay u jeedday
xagga galbeed, saddexna waxay u jeedday xagga
koonfureed, saddexna waxay u jeedday xagga
bari; berkeddiina way dul saarnayd, oo dibidii
kulligood qaarkooda dambe wuxuu ku jiray
gudaha. > 0o berkeddii dhumucdeedu waxay
ahayd taako; garkeedana waxaa loo sameeyey
sidii koob qarkiis oo kale oo ubax u ekaa; oo

waxay qaadday saddex kun oo giyaasood 00
bad la yidhaahdo. 6 Oo haddana wuxuu kaloo
sameeyey toban berkedood oo yaryar oo wax
lagu maydho, oo shan wuxuu dhigay dhanka
midigta, shantii kalena wuxuu dhigay dhanka
bidixda, oo wixii allabari la gubo daraaddiis
loo bixinayoba iyagaa lagu dhex maydhi jiray;
laakiinse berkeddii weysada ahayd waxaa ku
maydhan jiray wadaaddada oo qudha. 7 Oo
wuxuu kaloo sameeyey tobankii laambadood
oo dahabka ahaa, wuxuuna u sameeyey si
waafagsan amarkii iyaga ku saabsanaa, 00
iyagii wuxuu dhex qotomiyey macbudka. Shan
wuxuu dhigay dhanka midigta, shanna wuxuu
dhigay dhanka bidixda. 8 Oo haddana wuxuu
kaloo sameeyey toban miis, oo iyagiina wuxuu
dhex dhigay macbudka. Shan wuxuu dhigay
dhanka midigta, shanna wuxuu dhigay dhanka
bidixda. @ 0o wuxuu kaloo sameeyey boqol

maddiibadood oo dahab ah. 9 Oo weliba wuxuu
kaloo sii sameeyey barxaddii wadaaddada, iyo

barxaddii weynayd, iyo albaabbadii barxadda, oo
albaabbadoodiina wuxuu ku dahaadhay naxaas.
10 Oo berkeddii weysada ahayd wuxuu dhigay
guriga dhankiisa midigta oo ah xagga bari-
koonfureed. 11 Oo Xuuraamna wuxuu sameeyey
dheryihii iyo majarafadihii iyo maddiibadihii. Oo
Xuuraamna sidaasuu u dhammeeyey shuqulkii
uu Boqor Sulaymaan ugu sameeyey guriga
[laah, 12 kaasoo ahaa labadii tiir, iyo fijaannadii,
iyo labadii taaj oo tiirarkii kor saarnayd, iyo
labadii shabag oo ku dednaa labada fijaan
00 taajajkii tiirarka kor saarnaa; 13 iyo afartii

boqol oo rummaan ee labadii shabag lahaayeen,
oo shabag kastaa wuxuu lahaa laba saf oo
rummaan ah si ay u dedaan labadii fijaan ee
taajajkii tiirarka kor saarnaa. 14 Oo isagu wuxuu
kaloo sameeyey saldhigyadii, iyo berkedihii
saldhigyadii dul saarnaa, 15 oo wuxuu kaloo
sameeyey berkeddii weynayd iyo laba iyo
tobankii dibi ee iyada ka hooseeyey. 16 Oo weliba
dheryihii, iyo majarafadihii, iyo mudacyadii, iyo
weelashooda oo dhanba ayaa Xuuraamaabbii
Boqor Sulaymaan ugu sameeyey guriga Rabbiga
aawadiis oo wuxuu ka wada sameeyey naxaas
dhalaasha. 17 Oo boqorku wuxuu alaabtaas ku
shubay Bannaankii Webi Urdun oo dhoobada
lahaa ee u dhexeeyey Sukod iyo Sereedaataah.
18 Oo Sulaymaanna weelashaas oo dhan wuxuu
u sameeyey si faro badan, waayo, naxaasta
miisaankeedii lama hubin. 19 Oo Sulaymaan
baa sameeyey weelashii guriga Ilaah tiil oo
dhan, iyo weliba girgirihii dahabka ahaa, iyo
miisaskii ay kibistii tusniintu saarnayd, 20 iyo
laambadihii, iyo laambadahoodii yaryaraa
oo wada ahaa dahab saafi ah in meesha ugu
quduusan horteeda lagu shido sida waafaqgsan
amarkii iyaga ku saabsanaa, 21 iyo ubaxyadii,
iyo laambadihii, iyo birqaabyadii dahabka ahaa,
00 dhammaantood wuxuu ka sameeyey dahab
aad saafi u ah. 22 Qo alaabtii laambadihii lagu
safeeya, iyo maddiibadihii, iyo malgacadihii,
iyo idammadiiba wuxuu ka wada sameeyey
dahab saafi ah; oo meeshii guriga laga soo geli
jirayna, taas oo ahayd meesha quduuska ah

albaabbadeedii hoose, iyo albaabbadii guriga
macbudka ahba waxay wada ahaayeen dahab.

1 00 saasuu ku wada dhammaaday shuqulkii
uu Bogor Sulaymaan u sameeyey guriga Rab-
biga. Oo Sulaymaanna wuxuu soo geliyey alaabtii
aabbihiis Daa'uud quduuska ka dhigay ee ahayd
lacagtii, iyo dahabkii, iyo weelashii, 0o wuxuu ku
riday khasnadihii guriga Ilaah.

Sanduugqii Axdiga Oo Macbudka La Keenay

2 Markaasaa Boqor Sulaymaan wuxuu Yeru-
usaalem isugu soo shiriyey odayaashii reer binu
Israa'iil, iyo qabiilooyinka madaxdoodii oo dhan,
0o ahaa amiirradii jilibyadii reer binu Israa'iil
inay sanduugqii axdiga Rabbiga ka soo qaadaan
magaaladii Daa'uud oo Siyoon ahayd. 3 Oo rag-
gii reer binu Israa'iill oo dhammu waxay u soo
shireen boqorkii wakhtigii iidda ah bisha tod-
dobaad. 4 Oo odayaashii reer binu Israa'iil oo
dhammu way yimaadeen, markaasay kuwii reer
Laawi sanduuqii axdiga soo qaadeen. > Oo way
keeneen sanduuqii axdiga, iyo teendhadii shirka,
iyo kulli weelashii quduuska ahaa oo teendhada
ku jiray oo dhan; oo intaas oo dhan waxaa
soo qaaday wadaaddadii reer Laawi. 6 Oo Bo-
gor Sulaymaan iyo shirkii reer binu Israa'iil oo
isaga u soo ururay oo dhammu waxay wada
joogeen sanduugii hortiisa, iyagoo ku allabaryaya
ido iyo dibi aan la sheegi karin ama aan fara-

hooda la tirin karin. 7 Oo wadaaddadiina san-
duuqii axdiga Rabbiga ayay meeshiisii keeneen,

00 waxay soo geliyeen guriga qolkiisii qudu-
uska ahaa oo ahaa meeshii ugu wada quduus-
nayd, taasoo ah keruubiimta baalashooda hoos-
tooda. 8 Waayo, keruubiimtu baalashoodii way
ku kor fidiyeen meeshii sanduuqga, oo ku qariy-
een sanduugqii iyo ulihiisiiba. 9 Oo uluhuna
aad bay u dhaadheeraayeen, sidaas daraaddeed
dabadooda waxaa laga arki jiray sanduuqii ka
horreeya meesha ugu wada quduusan, laaki-
inse dibadda kama ay muugan; oo halkaasuu
yaal ilaa maantadan. 19 Oo sanduugiina waxba
kuma jirin labadii loox ee dhagaxa ahayd oo
Muuse isagoo Xoreeb jooga ku riday markii Rab-
bigu axdiga la dhigtay reer binu Israa'iil ee ay
dhulkii Masar ka soo baxeen mooyaane. 11 Oo
kolkii wadaaddadii ka soo baxeen meeshii qudu-
uska ahayd, (waayo, kulli wadaaddadii joogay
0o dhammu way isdaahiriyeen oo milahoodiina
ma ay dhawrin, 12 oo weliba waxaa kaloo joogay
kuwii reer Laawi oo gabayaaga ahaa oo dhan,
xataa Aasaaf, iyo Heemaan, iyo Yeduutuun, iyo
wiilashoodii iyo walaalahood, oo waxay soo xid-
heen dhar wanaagsan, waxayna wateen suxuun
laysku garaaco, iyo shareerado, iyo kataarado, oo
waxay istaageen meeshii allabariga dhankeedii
bari, oo iyaga waxaa la jiray boqol iyo labaatan
wadaad oo turumbooyin ka dhawaajinaya, )
13 00 haddana markii kuwii turumbada afuu-
fayay iyo kuwii gabayaaga ahaaba ay luuqdii
isla heleen sidii iyagoo ah isku nin, si ay u
sameeyaan cod keliya oo laga maqlo Rabbiga am-
maaniddiisa iyo ku-mahadnaqiddiisa, oo markay
codkoodii kor u qaadeen oo ay ka dhawaajiy-

een turumbooyinkii iyo suxuuntii laysku garaa-
cayay iyo alaabtii muusikada, oo ay Rabbiga
ammaaneen iyagoo leh, Wuu wanaagsan yahay,
waayo, naxariistiisu way raagtaa weligeedba,
ayaa daruuri ka buuxsantay gurigii Rabbiga, 1400
sidaas daraaddeed wadaaddadii way taagnaan
kari waayeen inay adeegaan daruurtii aawadeed,
waayo, Rabbiga ammaantiisa ayaa ka buuxsantay
gurigii Ilaah.

6

1 Markaasaa Sulaymaan hadlay oo yidhi, Rab-
biyow, waxaad sheegtay inaad gudcurka garada
weyn dhex degganaanayso. 2 Laakiinse waxaan
kuu dhisay guri rug kuu ah oo ah meel aad weli-
gaa degganaanayso. 3 Markaasaa boqorkii soo
jeestay, oo shirkii reer binu Israa'iil oo dhan u
duceeyey, shirkii reer binu Israa'iilna way wada
istaageen. 4 Markaasaa Sulaymaan wuxuu yidhi,
Mahad waxaa leh Rabbiga ah Ilaaha reer binu Is-
raa'iil oo afkiisa kula hadlay aabbahay Daa'uud oo
gacmihiisa ku oofiyey isagooleh, > Tan iyo maalin-
tii aan dadkayga ka soo bixiyey dalkii Masar, qabi-
ilooyinka reer binu Israa'iil oo dhan kama aan
dooran magaalo guri la iiga dhiso si magacaygu
halkaasugujiro, oo weliba ninna uma aan dooran
inuu ahaado amiir u taliya dadkayga reer binu Is-
raa'iil. ¢ Laakiinse Yeruusaalem baan u doortay si
magacaygu halkaas ugu jiro, oo Daa'uudna baanu
doortay inuu dadkayga reer binu Israa'iil u taliyo.
7 Haddaba aabbahay Daa'uud waxaa qalbigiisa
ku jiray inuu guri u dhiso magaca Rabbiga ah

[laaha reer binu Israa'iil. 8 Laakiinse Rabbigu
wuxuu aabbahay Daa'uud ku yidhi, Qalbigaaga
waxaa ku jiray inaad guri u dhisto magacayga
aawadiis, oo taasu hadday qalbigaaga ku jirtay
waad ku hagaagsanayd. 9 Habase yeeshee adigu
gurigiiii dhisi maysid, laakiinse wiilkaaga kaa soo
bixi doona ayaa magacayga gurigii u dhisi doona.
10 Haddaba Rabbigu wuu oofiyey eraygiisii uu ku
hadlay, waayo, meeshii aabbahay Daa'uud anigaa
fuulay, oo waxaan ku fadhiistay carshigii reer
binu Israa'iil, sidii Rabbigu ballanqaaday, oo gu-
rigii baan u dhisay Rabbiga ah Ilaaha reer binu Is-
raa'iil magiciisa. 11 Oo halkaasna waxaan dhigay
sanduuqii uu ku jiray axdigii Rabbiga ee uu reer
binu Israa'iil la dhigtay.

Baryadii Sulaymaan

12 Markaasuu hor istaagay meeshii allabariga
ee Rabbiga, iyadoo ay wada joogaan shirkii reer
binu Israa'iil oo dhammu, kolkaasuu gacmihi-
isii kala bixiyey 13 (waayo, Sulaymaan wuxuu
sameeyey mambar naxaas ah oo dhererkiisu
ahaa shan dhudhun, ballaadhkiisuna shan dhud-
hun, sarajooggiisuna saddex dhudhun, oo wuxuu
gotomiyey barxadda dhexdeedii, oo intuu ku
kor istaagay ayuu shirkii reer binu Israa'iil oo
dhan hortooda ku jilba joogsaday, oo gacmihiisuu
xagga samada u kala bixiyey). 14 0o wuxuu yidhi,
Rabbiyow Ilaaha reer binu Israa'iilow, samada
iyo dhulka toona Ilaah kula mid ahu kuma jiro,
adoo axdiga xajiya 00 u naxariista addoom-
madaada hortaada ku socda oo kugu aamina qal-
bigooda oo dhan. 15 Waad xajisay wixii aad u bal-

lanqaadday aabbahay Daa'uud oo addoonkaagii
ahaa; run ahaan afkaagaad kaga hadashay oo
gacantaadana waad ku oofisay, siday maantadan
tahay. 16 Haddaba sidaas daraaddeed, Rabbiyow
Ilaaha reer binu Israa'iilow, xaji wixii aad u bal-
lanqaadday aabbahay Daa'uud oo addoonkaagii
ahaa, adoo kuleh, Hortaydalaga waayi maayo nin
kaa dhasho oo carshiga reer binu Israa'iil ku fad-
hiista, hadday carruurtaadu isjiraan oo ay sharci-
gayga ugu socdaan sidaad hortayda ugu socotay
ookale. 17Haddaba sidaas daraaddeed, Rabbiyow
Ilaaha reer binu Israa'iillow, eraygaagii aad ad-
doonkaagii Daa'uud kula hadashay ha rumoobo.
18 Haddaba ma dhab baa in Ilaah dadka la deg-
ganaan doono dhulka? Xataa samada iyo samada
samooyinku kuma qaadi karaan, haddaba bal
gurigan aan dhisay sidee buu kuu qaadi karaa?
1900 weliba Rabbiyow Ilaahayow, agbal tukasha-
dayda iyo baryootankayga, anoo addoonkaaga
ah, oo maqal qaylada iyo tukashada anoo ad-
doonkaaga ahu aan hortaada ku tukanayo, 20 in
indhahaagu ay habeen iyo maalinba la jiraan
gurigan oo ah meeshii aad tidhi, Magacayga
halkaasaan dhigi doonaa, si aad u maqashid
tukashadayda anoo addoonkaaga ah oo aan mee-
shan xaggeeda u soo tukanayo. 21 Bal maqal
baryootankayga, anoo addoonkaaga ah, iyo kan
dadkaaga reer binu Israa'iil markaannu meeshan
xXaggeeda u soo tukanayno. Kaas ka maqal mee-
shaad deggan tahay oo ah samada, oo markaad
magashid na cafi. 22 Haddii nin deriskiisa ku
dembaabo, oo dhaar la saaro oo la dhaariyo, oo
intuu yimaado uu ku hor dhaarto meeshaada al-

labariga ee gurigan taal, 23 de markaas samada
ka maqal oo yeel, oo addoommadaada xukun,
adigoo kii shar leh ciqaabaya si aad xumaantii jid-
kiisa madaxa ugu saartid, oo aad kii xaq ahna xaq
uga dhigtid, oo aad ugu abaalguddid sida xaqni-
madiisu tahay. 24 Oo haddii dadkaaga reer binu
Israa'iil cadowgoodu uu u laayo dembigii ay kugu
dembaabeen aawadiis, 00 ay soo nogdaan oo ma-
gacaaga giraan, oo hortaada ku tukadaan, oo guri-
gan kugu baryaan, 25 markaas samada ka magqal,
oo dembiga dadkaaga reer binu Israa'iil ka cafi, oo
iyaga ku soo celi dalkii aad iyaga iyo awowayaas-
hoodba siisay. 26 0o hadday kugu dembaabaan,
00 aad sidaas daraaddeed samada uga xidho,
00 roob la waayo, oo ay meeshan xaggeeda u
soo tukadaan, oo magacaaga giraan, oo dembi-
goodii ka soo noqdaan markaad dhibtid, 27 de
markaas samada ka maqal, oo dembiga ka cafi
addoommadaada iyo dadkaaga reer binu Israa'iil,
markaad bartid jidka wanaagsan ee waajibka ku
ahinaykusocdaan, ooroobusoodirdalkaagaaad
dadkaaga dhaxal ahaan u siisay. 28 Hadday dalka
ka dhacaan abaar, ama belaayo cudur ah, ama
beera-engeeg, ama caariyaysi, ama ayax, ama
diir, ama haddii cadaawayaashoodu ay ku ha-
reereeyaan dalkooda magaalooyinkiisa, belaayo
kasta iyo cudur kastaba ha ahaadee, 29 kolkaas
haddii nin kastaaba amase dadkaaga reer binu
Israa'ill oo dhammu ay tukadaan oo baryoota-
maan, oo nin kastaba ogaado belaayadiisa iyo
murugtiisa, 00 uu gacmaha u soo fidiyo gurigan
xaggiisa, 30 de markaas samada oo ah meeshaad

deggan tahay ka magqal, oo iyaga cafi, oo nin
walba ugu abaalgud siday jidadkiisa oo dhammu
yihiin, adoo qalbigiisa og, (maxaa yeelay, adigoo
keliya ayaa garta waxa binu-aadmiga oo dhan
qalbiyadooda ku jira, ) 3! inay kaa cabsadaan oo
ay jidkaaga maraan intay ku nool yihiin dalkii aad
awowayaashayo siisay. 32 0o weliba shisheeyaha
aan dadkaaga reer binu Israa'iil ahaynna, had-
duu dal fog uga yimaado magacaaga aawadiis,
iyo gacantaada xoogga badan aawadeed, iyo cud-
uddaada fidsan aawadeed, markay yimaadaan
00 ay gurigan xaggiisa u soo tukadaan, 33 de
markaas samada oo ah meeshaad deggan tahay
ka maqal, oo shisheeyaha u yeel wixii uu ku
weyddiisto oo dhan, in dadka dunida jooga oo
dhammu ay magacaaga ogaadaan, oo ay kaa cab-
sadaan sida dadkaaga reer binu Israa'iil oo kale,
iyo inay ogaadaan in gurigan aan dhisay mag-
acaaga loogu yeedho. 34 Oo hadday dadkaagu
dagaal u baxaan inay la diriraan cadaawayaas-
hooda oo ay maraan jidkii aad ku soo dirtay, oo
ay ku baryaan oo u soo tukadaan xagga magaal-
adan aad dooratay iyo xagga gurigii aan maga-
caaga u dhisay, 35> de markaas samada ka magqal
tukashadooda iyo baryootankooda, dacwaddoo-
dana u yeel. 36 Haddii ay kugu dembaabaan,
(waayo, nin aan dembaabinu ma jiro, ) oo aad
u cadhootid oo aad markaas cadowga u gacan-
gelisid inay la tagaan oo maxaabiis ahaan ugu
kaxaystaan dal kale, ama ha dhowaado, ama
ha dheeraadee, 37 0o weliba hadday ku fikiraan
dalkii maxaabiis ahaanta loogu kaxaystay, oo ay
kuu soo noqgdaan, oo ay kugu baryaan dalkii

ay maxaabiista ku yihiin, oo ay yidhaahdaan,
Waannu dembaabnay, oo wax qalloocan baannu
samaynay, oo si shar ah ayaannu u macaamiloon-
nay, 38 0o hadday kuugu soo nogdaan galbigooda
oo dhan iyo naftooda oo dhan intay joogaan
dalka ay maxaabiista ku yihiin oo maxaabiis
ahaanta loogu kaxaystay, oo ay u soo tukadaan
xagga dalkoodii aad mar hore awowayaashood
siisay, iyo xagga magaaladii aad dooratay, iyo
xagga gurigii aan magacaaga u dhisay, 39 de
markaas tukashadooda iyo baryootankooda ka
maqal samada oo ah meeshaad deggan tahay,
dacwaddoodana u yeel, oo cafi dadkaaga kugu
dembaabay. 40 Haddaba Ilaahayow waan ku
baryayaaye indhahaagu ha furmeen oo dhega-
haaguna ha magqleen baryootanka meeshan lagu
baryootamo. 41 Haddaba sidaas daraaddeed Rab-
biyow, Ilaahow, sara joogso oo gal meeshaada
nasashada, adiga iyo sanduuqa xooggaaguba.
Rabbiyow, Ilaahow, wadaaddadaadu badbaado
ha huwaadeen, oo quduusiintaaduna wanaag ha
ku farxeen. 42 Rabbiyow, Ilaahow, ha iga jeesan
anoo ah kan aad subkatay, oo bal xusuuso rax-
maddii aad u samaysay addoonkaagii Daa"uud.

7

Macbudkii Gooni Baa Laga Dhigay

1 Haddaba Sulaymaan markuu tukashadiisii
dhammeeyey, dab baa samada ka yimid oo wada
gubay qurbaankii la gubayay iyo allabaryadiiba,
00 gurigana waxaa ka buuxsantay ammaantii
Rabbiga. 2 Oo wadaaddadiina ma ay geli karin



TAARIIKHDII LABAAD 7:3 Xix TAARIIKHDII LABAAD 7:7

gurigii Rabbiga, maxaa yeelay, gurigii Rabbiga
waxaa ka buuxsantay ammaantii Rabbiga. 3 0o
reer binu Israa'il oo dhammuna way wada
eegeen markii dabku samada ka yimid, oo
ammaantii Rabbiguna ay guriga kor joogtay,
markaasay wada sujuudeen oo wejigooda dhulka
sallaxa ah saareen, oo Rabbigay caabudeen oo
ku mahadnageen, waxayna yidhaahdeen, Isagu
wuu wanaagsan yahay, waayo, naxariistiisu
weligeedba way raagtaa. 4 Markaasay boqorkii
iyo dadkii oo dhammuba allabari Rabbiga
hortiisa ku bixiyeen. 5 Oo Boqor Sulaymaan
wuxuu allabari ahaan u bixiyey laba iyo
labaatan kun oo dibi iyo boqol iyo labaatan
kun oo ido ah. Sidaasay boqorkii iyo dadkii
kale oo dhammuba gooni uga dhigeen gurigii
Naah. 6 Markaasaa wadaaddadii waxay u
istaageen sidii shuqulkoodu kala ahaa, kuwii reer
Laawina way istaageen iyagoo haysta alaabtii
muusikada ee Rabbiga, taasoo uu Boqor Daa'uud
u sameeyey in Rabbiga lagu mahadnaqo markii
Daa'uud Rabbiga ku ammaanay hawshooda,
waayo, naxariistiisu weligeedba way raagtaa,
00 wadaaddadiina hortooday turumbooyin
kaga dhawaajiyeen, oo reer binu Israa'iil oo
dhammuna way wada istaageen. 7 Oo weliba
Sulaymaan wuxuu quduus ka dhigay barxaddii
ka horraysay guriga Rabbiga dhexdeeda, waayo,
halkaas wuxuu ku bixiyey qurbaannada la
gubo, iyo baruurtii qurbaannada nabaadiinada,
maxaa yeelay, meeshii allabariga oo naxaasta
ahayd ee uu Sulaymaan sameeyey ma ay wada
qaadi karin qurbaanka la gubo iyo qurbaanka

hadhuudhka iyo baruurtaba. 8 Oo wakhtigaas
Sulaymaan sidaasuu iiddii u sameeyey toddoba
maalmood, iyadoo ay la joogaan reer binu
Israa'iill oo dhammu, kuwaasoo ahaa shir aad
uweyn, o0 waxay ka yimaadeen meesha Xamaad
laga soo galo iyo ilaa durdurka Masar. 9 Oo
maalintii siddeedaadna waxay sameeyeen shir
quduus ah, waayo, iyagu meesha allabariga
gooni-ka-dhigiddeedii waxay ku jireen toddoba
maalmood, toddoba maalmoodna waxay Kku
jireen iiddii. 10 Oo bishii toddobaad maalinteedii
saddex iyo labaatanaad ayuu dadkii u kala
diray teendhooyinkoodii iyagoo faraxsan o0
galbiga kaga rayraynaya wanaaggii uu Rabbigu
u sameeyey Daa'uud iyo Sulaymaan iyo dadKkiisii
reer binu Israa‘iilba.

Rabbiga Baa U Muugqday Sulaymaan

11 Haddaba  Sulaymaan sidaasuu u
dhammeeyey gurigii Rabbiga 1iyo gurigii
boqorkaba, oo wax alla wixii galay Sulaymaan
galbigiisa inuu u sameeyo gurigii Rabbiga iyo
isaga gurigiisiiba dhammaan wuu ku liibaanay.
12 0o Rabbiga wuxuu Sulaymaan u muuqday
goor habeennimo ah, oo ku yidhi, Baryadaadii
waan magqlay oo meeshanna waan u doortay
inay guri lagu allabaryo ii ahaato. 13 Haddaba
haddaan samada xidho oo roob laga waayo,
ama haddaan ayaxa ku amro inuu dalka cuno,
ama haddaan dadkayga belaayo ku soo dhex
daayo, 14haddii dadkayga oo ah kuwa magacayga
lagu yeedhay ay is-hoosaysiiyaan, oo 1 baryaan,
00 wejigayga doondoonaan, oo jidadkoodii

xumaa ka soo noqdaan, de markaasaan samada
ka maqli doonaa, oo dembigoodana waan ka
cafiyi doonaa, oo dalkoodana waan bogsiin
doonaa. 15 0o weliba indhahaygu way furmi
doonaan oo dhegahayguna way maqli doonaan
baryootanka meeshan lagu baryootamo.
16 Maxaa yeelay, hadda waxaan gurigan u
doortay oo quduus uga dhigay si magacayga
weligiisba halkaas loogu daayo, oo indhahayga
iyo qalbigayguba halkaasay joogi doonaan
weligood iyo weligoodba. 17 0o adiguna haddaad
sidii aabbahaa Daa'uud oo kale hortayda ugu
socotid, si aad u yeeshid wax alla wixii aan kugu
amray oo dhan, oo aad u xajisid gaynuunnadayda
iyo xukummadayda, 18 markaasaan dhisi doonaa
carshiga boqortooyadaada, sidaan axdi kula
dhigtay aabbahaa Daa'uud markaan ku idhi,
Lagaa waayl maayo nin reer binu Israa'iil u
taliya. 19 Laakiinse haddaad iga leexataan oo aad
ka tagtaan qaynuunnadayda iyo amarradayda
aan idin hor dhigay, oo aad intaad tagtaan
ilaahyo kale u adeegtaan oo caabuddaan, 20 de
markaasaan xididdadooda ka rujin doonaa
dalkayga aan iyaga silyey, 00 gurigan aan
magacayga aawadiis quduus uga dhigayna
hortaydaan ka tuuri doonaa, oo waxaan isaga
dadyowga oo dhan kaga dhex dhigi doonaa
maahmaah iyo halgabsi. 21 Oo gurigan aad
u dheerna ku alla kii soo ag maraaba wuu la
yaabi doonaa, oo wuxuu odhan doonaa, Rabbigu
muxuu sidan uga dhigay dalkan iyo gurigan?
22 0o waxaa lagu jawaabi doonaa, Waxay ka
tageen Rabbigii ahaa Ilaaha awowayaashood

00 iyaga ka soo bixiyey dalkii Masar, oo waxay
raaceen ilaahyo kale, wayna caabudeen oo u
adeegeen, oo sidaas daraaddeed ayuu xumaantan
00 dhan ugu soo dejiyey.

8

Waxyaalahii Kale Ee Sulaymaan Sameeyey

1 0o markay dhammaadeen labaatankii san-
nadood ee uu Sulaymaan guriga Rabbiga iyo
gurigiisiiba dhisayay, 2 ayuu Sulaymaan dhisay
magaalooyinkii Xuuraam isaga siiyey, 00 wuxuu
halkaas dejiyey reer binu Israa'iil.

3 00 haddana Sulaymaan wuxuu tegey Xamad
Soobaah, wuuna ka adkaaday. 4 Oo cidladiina
ayuu Tadmor ka dhisay, oo weliba wuxuu Xam-
aad ka dhisay magaalooyinkii wax lagu kaydin
jiray oo dhan. 5 Oo weliba wuxuu kaloo dhisay
Beytxooroontii sare iyo Beytxooroontii hooseba,
wuxuuna ka dhigay magaalooyin deyr leh oo ay
derbiyo ku wareegsan yihiin oo irdo iyo qataar-
roba leh, 6iyo weliba Bacalad, iyo magaalooyinkii
wax lagu kaydin jiray oo uu Sulaymaan lahaa
oo dhan, iyo magaalooyinkii gaadhifardoodkiisa
oo dhan, iyo magaalooyinkii fardooleydiisa, iyo
wixil uu Sulaymaan jeclaaday inuu ka dhisto
Yeruusaalem, iyo Lubnaan, iyo dalkii uu boqorka

ka ahaa oo dhan. 7 Oo weliba dadkii ka had-
hay reer Xeed, iyo reer Amor, iyo reer Feris,

iyo reer Xiwi, iyo reer Yebuus oo aan reer binu
Israa'iil ahayn, 8 kuwaas farcankoodii dalka ku
hadhay, oo aanay reer binu Israa'iil baabbi'in,
Sulaymaan wuxuu ka dhigtay addoommo ilaa

maantadan la joogo. 9 Laakiinse reer binu Is-
raa'iil Sulaymaan shuqulkiisii addoommo ugama
uu dhigan, waxayse ahaayeen rag dagaalyahan
ah iyo madaxdii saraakiishiisa, iyo taliyayaashii
gaadhifardoodkiisa iyo fardooleydiisaba. 10 Oo
kuwanu waxay ahaayeen saraakiishii Boqor Su-
laymaan oo ahaa laba boqol iyo konton nin oo
dadka u taliya. 11 Markaasaa Sulaymaan gabadhii
Fircoon ka soo kaxeeyey magaaladii Daa'uud oo
wuxuu keenay gurigii uu iyada u dhisay, waayo,
wuxuu yidhi, Naagtaydu degganaan mayso gu-
rigii Daa'uud oo ahaa boqorkii reer binu Israa'iil,
maxaa yeelay, meelihii sanduuqga Rabbigu yimid
waa wada quduus.

1200 haddana Sulaymaan wuxuu Rabbiga qur-
baanno la gubo ugu bixiyey meeshii allabariga
ee Rabbiga oo uu isagu ka dhisay balbalada
horteedii. 13 Wuxuu bixiyey wixii Muuse am-
ray in la bixiyo maalin kasta, iyo Sabtiyada,
iyo markay bilaha cusubu dhashaan, iyo iidaha
sannaddiiba saddex jeer loo amray, kuwaasoo
ahaa Iiddii Kibista-aan-khamiirka-lahayn, iyo Iid-
dii Toddobaadyada, iyo Iiddii Taambuugyada.
14 0o kooxihii wadaaddadu ku adeegi jireen iyo
kuwii reer Laawi shuqulkooda loo amray ku
samayn jireenba wuxuu ka dhigay si waafagsan
amarkii aabbihiis Daa'uud inay Rabbiga am-
maanaan oo ay wadaaddada hortooda ka adee-
gaan sidil maalin kasta hawsheedii loo doonayay,
oo weliba iridjoogayaashii ayuu kooxahoodii irid
kasta ku taagay, waayo, sidaas waxaa amray
Daa'uud oo ahaa ninkii Ilaah. 15 Oo iyana kama ay
tegin amarkii boqgorku ku amray wadaaddada iyo

reer Laawi oo ku saabsanaa xaal kasta iyo xaggii

khasnadahaba. N
16 Haddaba Sulaymaan shuqulkiisa oo dhammu

diyaar buu u ahaa maalintii guriga Rabbiga
aasaaskiisa la dhigay iyo ilaa maalintii la dham-
meeyey. Oo sidaasaa guriga Rabbiga loo ebyey.

17 Markaasaa Sulaymaan wuxuu tegey xagga
Cesyoon Geberiyo Eelood oo ku yaal xeebta badda
ee dalka Edom. 18 0o Xuuraamna wuxuu gacanta
addoommadiisii ugu sii dhiibay doonniyo iyo ad-
doommo badda aqoon u leh, oo iyagu waxay ad-
doommadii Sulaymaan u soo raaceen Oofir, 00
halkaasayna Bogor Sulaymaan uga keeneen afar
boqol iyo konton talanti oo dahab ah.

9

Boqoraddii Shebaa Oo Booqatay Sulaymaan

1 Boqoraddii Shebaa markay maqashay Sulay-
maan warkiisii ayay Sulaymaan ugu timid Yeru-
usaalem inay ku imtixaanto su'aalo adadag, oo
waxay wadatay dad aad u badan, iyo awr badan
00 ay ku raran yihiin uunsi, iyo dahab aad u
badan, iyo dhagaxyo qaali ah; oo markay Su-
laymaan u timid wixii qalbigeeda ku jiray oo
dhan ayay kala hadashay. 2 Sulaymaanna wuxuu
uga jawaabay su'aalaheedii oo dhan, oo wax
Sulaymaan ka garsoonaa oo uusan u sheegin
ma jirin. 3 Bogoraddii Shebaana markay arag-
tay xigmaddii Sulaymaan iyo gurigii uu dhisay,
4jyo cuntadii miiskiisa, iyo fadhigii addoommadi-
isa, iyo hawshii adeegayaashiisa iyo dharkoodii,
iyo kuwiisii cabniinka siin jiray iyo dharkoodii,
iyo wixii uu guriga Rabbiga ku fuuli jiray, naf

dambe iyadii kuma hadhin. > Markaasay bo-
qorkii ku tidhi, Warkii aan dalkaygii ku maqlay
ee ku saabsanaa falimahaaga iyo xigmaddaada
run buu ahaa. 6 Habase yeeshee erayadoodii
ma aan rumaysan jeeraan imid oo ay indha-
haygu arkeen, oo weliba xigmaddaada weynaan-
teedii badhna la iima sheegin, haddaba waad
ka sii weyn tahay warkii aan maqlay. 7 Waxaa
faraxsan raggaaga oo waxaa faraxsan addoom-
madaadan had iyo goorba hortaada taagan oo
xigmaddaadana maqla. 8 Waxaa mahad leh Rab-
biga Ilaahaaga ah oo kugu farxay inuu kugu
fadhiisiyo carshigiisa inaad boqor ahaatid Rab-
biga Ilaahaaga ah aawadiis. Ilaahaagu wuu je-
claaday reer binu Israa'iil inuu xoogeeyo weli-
good, oo sidaas aawadeed ayuu kaaga dhigay
boqor iyaga u taliya inaad samaysid xukun iyo
caddaalad. ° Markaasay bogqorkii siisay boqol
iyo labaatan talanti oo dahab ah, iyo uunsi faro
badan, iyo dhagaxyo qaali ah; oo boqoraddii She-
baa uunsigii ay Bogor Sulaymaan siisay oo kale
ma jirin. 10 0o Xuuraam addoommadiisii iyo
Sulaymaan addoommadiisii oo Oofir dahab ka
keenay, waxay kaloo keeneen geedo almuug ah
iyo dhagaxyo qaali ah. 11 0o boqorkiina geedihii
almuugga ahaa ayuu gurigii Rabbiga iyo gurigii
boqorkaba uga dhigay jaranjarooyin, oo wuxuu
kaloo nimankii gabayaaga ahaa uga sameeyey
kataarado iyo shareerado, oo waxaasoo kalena
hore looguma arag dalka Yahuudah. 12 Qo Bo-
gor Sulaymaanna wuxuu boqoraddii Shebaa si-
iyey wax alla wixii ay doonaysay oo dhan oo ay

weyddiisatay, iyo weliba wax ka sii badan wixii
ay boqorka u keentay. Markaasay noqotay oo
dalkeedii tagtay iyada iyo addoommadeediiba.

Sharaftii Sulaymaan

13 Haddaba dahabkii sannad kasta Sulaymaan
u iman jiray miisaankiisu wuxuu ahaa lix boqol
iyo lix iyo lixdan talanti oo dahab ah, 14 oo in-
taasu kuma jirin wixii ay keeni jireen geddisleyda
iyo baayacmushtariyaashu, oo boqorradii dalka
Carabta iyo taliyayaashii waddanka oo dham-
muna waxay Sulaymaan u keeni jireen dahab iyo
lacag. 15 Markaasaa Bogor Sulaymaan wuxuu
sameeyey laba bogol oo gaashaan oo waaweyn oo
dahab la tumay ah, oo gaashaan weynba waxaa
galay lix boqol oo sheqgel oo dahab la tumay ah.
16 0o haddana wuxuu kaloo sameeyey saddex
boqol oo gaashaan oo yaryar oo dahab la tumay
ah, oo gaashaan yarba waxaa galay saddex boqol
oo sheqgel oo dahab ah; markaasaa boqorku iyagii
dhigay gurigii ku yiil kaynta Lubnaan. 17 Oo
weliba boqorku wuxuu kaloo sameeyey carshi
weyn oo foolmaroodi ah, oo wuxuu ku dahaad-
hay dahab saafi ah. 18 Carshigu wuxuu lahaa
jaranjaro lix tallaabo ah; oo waxaa la jiray cagod-
hig dahab ah oo carshiga ku xidhan, oo kursiga
meeshiilagu fadhiistolabadeeda dhinacba waxay
lahayd meelo xusullada la saarto, oo meelaha
xusullada la saartana dhinacooda waxaa taagnaa
laba libaax. 19 Oo jaranjaradii lixdeedii tallaabo
labadooda dhinac waxaa ka taagnaa laba iyo to-
banlibaax, oo boqortooyonasaas oo kalelooguma
samayn. 20 0o Boqor Sulaymaan weelashiisii wax

lagu cabbi jiray oo dhammu waxay wada ahaay-
een dahab, gurigii kaynta Lubnaan weelashiisii
oo dhammuna waxay wada ahaayeen dahab saafi
ah; wakhtigii Sulaymaan lacag waxba qiimo ma
lahayn. 21 Maxaa yeelay, boqorku wuxuu lahaa
doonniyo Tarshiish u dhoofa oo waxay raaceen
addoommadii Xuuraam, oo saddexdii sannadoo-
dbamar bay doonniyihii Tarshiish iman jireen, oo
waxay Kkeeni jireen dahab, iyo lacag, iyo foolma-
roodi, iyo daayeerro, iyo daa'uusyo. 22 Sidaasuu
Boqor Sulaymaan xagga maalka iyo xagga xig-
maddaba ugaga hor maray boqorradii dunida oo
dhan. 23 Oo boqorradii dunida oo dhammuna
waxay doondooneen Sulaymaan inay arkaan oo
ay magqlaan xigmaddii Ilaah qalbigiisa geliyey.
24 0o nin waluba wuxuu sannad kasta u keeni
jiray hadiyaddiis oo ay ka mid yihiin weelal lacag
ah, iyo weelal dahab ah, iyo dhar, iyo hub, iyo
uunsi, iyo fardo, iyo baglo. 25 Sulaymaanna
wuxuu lahaa afar kun oo xero oo fardaha iyo
gaadhifardoodka lagu xereeyo, iyo laba iyo toban
kun oo nin oo fardooley ah, oo wuxuu fadhiisiyey
magaalooyinkii gaadhifardoodka, oo qaarna bo-
qgorkay Yeruusaalem la joogeen. 26 Oo wuxuu u
wada talin jiray kulli boqorradii joogay Webiga
ilaa dalka reer Falastiin iyo ilaa soohdinta Masar.
27 0o boqorku wuxuu lacag Yeruusaalem kaga
dhigay sida dhagaxyo oo kale, oo geedo kedar
ahna wuxuu u soo badiyey oo ka dhigay sida
geedaha darayga ah oo dhulka hoose ka baxa oo
kale. 28 0o Sulaymaanna fardo waxaa looga keeni
jiray Masar iyo dalalka kale oo dhanba.

Dhimashadii Sulaymaan

29 Haddaba Sulaymaan falimihiisii kale intii
hore iyo intii dambeba sow kuma qorna taari-
ikhdii Nebi Naataan, iyo wax sii sheegiddii Axi-
iyaah kii reer Shiiloh, iyo waxyaalihii la tusay
Iddo oo wax arke ahaa oo ku saabsanaa Yaaraab-
caam ina Nebaad? 30 Qo Sulaymaan afartan san-
nadood ayuu reer binu Israa'iil oo dhan Yeru-
usaalem bogor ugu ahaa. 3! Sulaymaanna wuu
dhintay oo la seexday awowayaashiis oo waxaa
lagu aasay magaaladii aabbihiis Daa'uud, oo
meeshiisiina waxaa boqor ka noqday wiilkiisii
Rexabcaam.

10

Israa'iil Oo Ku Caasiyoobay Rexabcaam

1 Markaasaa Rexabcaam wuxuu tegey Shekem,
maxaa yeelay, reer binu Israa'iil oo dhammu
waxay yimaadeen Shekem inay isaga ku soo bo-
qraan. 2 0o markii Yaaraabcaam ina Nebaad taas
magqlay ayuu ka soo noqday dalkii Masar (waayo,
wuxuu joogay dalkii Masar oo uu Boqor Sulay-
maan kaga cararay). 3 Waa loo cid diray oo loo
yeedhay, oo Yaaraabcaam iyo reer binu Israa'iil
00 dhammuna way yimaadeen, markaasay Rex-
abcaam la hadleen, oo waxay ku yidhaahdeen,
4 War aabbahaa harqood daran buu na saaray,

haddaba noo fududee hawshii aabbahaa oo ad-
kayd iyo harqoodkiisii cuslaa oo uu na saaray,

annana waannu kuu adeegaynaa. 5 Markaasuu
ku yidhi, Saddex maalmood dabadood igu soo
noqda. Markaasaa dadkii ka tegey. ¢ Markaasaa

Boqor Rexabcaam la tashaday odayaashii aabbi-
hiis Sulaymaan intuu noolaa hor joogi jiray, oo
wuxuu ku yidhi, War maxaad igula talinaysaan
0o aan dadkan jawaab ugu celiyaa? 7 Oo intay la
hadleen ayay ku yidhaahdeen, Haddaad dadkan
u roonaatid, oo aad ka farxisid, oo aad erayo
wanaagsan kula hadashid, markaasay weligood
addoommo kuu ahaanayaan. 8 Laakiinse wuu
ka tegey taladii odayaashu kula taliyeen, oo had-
dana wuxuu la arrinsaday raggii dhallinyarada
ahaa oo isaga la koray ee hortiisa joogay. 9 Oo
wuxuu iyagii ku yidhi, War maxaad igula tali-
naysaan oo aan jawaab ugu celinnaa dadkan ila
hadlay oo igu yidhi, War harqoodkii aabbahaa
na saaray noo fududee? 10 Markaasay raggii
dhallintayaraa oo isaga la koray la hadleen, oo
waxay ku yidhaahdeen, La hadal dadkii kula had-
lay oo kugu yidhi, Aabbahaa harqood daran buu
na saaray ee adigu noo fududee. Oo waxaad
ku tidhaahdaa, Faryaradaydu waa ka sii dhumuc
weyn tahay aabbahay dhexdiisa. 11 Haddaba
meeshii aabbahay harqood culus idinka saaray,
anna culays baan idiinku sii darayaa, oo aabba-
hay wuxuu idinku edbin jiray shaabuugyo, laaki-
inse anigu waxaan idinku edbinayaa hangaral-
layaal. 12 Sidaas daraaddeed Yaaraabcaam iyo
dadkii oo dhammuba maalintii saddexaad ayay
Rexabcaam u yimaadeen siduu boqorku hore ugu
amray markuu ku yidhi, Maalinta saddexaad igu
soo noqgda. 13 Markaasaa Boqor Rexabcaam ka
tegey taladii raggii odayaasha ahaa, oo si qallaf-
san ayuu ugu jawaabay, 14 oo wuxuu kula hadlay

taladii raggii dhallintayaraa, oo ku yidhi, Aab-
bahay harqood culus buu idin saaray, laakiinse
anna culays kalaan idiinku sii darayaa, aabba-
hay wuxuu idinku edbin jiray shaabuugyo, laaki-
inse anigu waxaan idinku edbinayaa hangaral-
layaal. 15 Sidaas daraaddeed boqorkii dadkii
ma uu dhegaysan, waayo, taasu xagga Ilaah bay
ka timid, si uu Rabbigu u adkeeyo eraygiisii uu
Yaaraabcaam ina Nebaad kula hadlay oo uu u
soo dhiibay Axiiyaah Kkii reer Shiiloh. 16 Oo dad-
kii Israa'iil oo dhammuna markay arkeen inaan
boqorku dhegaysan ayaa dadkii waxay boqorkii
ugu jawaabeen oo ku yidhaahdeen, Bal maxaan
gayb ku leennahay Daa'uud? Dhaxalna kuma
lihin ina Yesay. Haddaba dadkii Israa'iilow, nin
kastow, teendhadaadii tag. Oo Daa'uudow, bal
eeg, reerkaagii waa kuu kaas. Markaasay dadkii
Israa'iil oo dhammu teendhooyinkoodii tageen.
17 Laakiinse Rexabcaam wuxuu bogor u ahaa in-
tii reer binu Israa'iil ahayd ee degganayd maga-
alooyinka reer Yahuudah. 18 Markaasaa Boqor
Rexabcaam wuxuu diray Hadooraam oo cashu-
urta u sarreeyey, oo dadkii Israa'iil dhagax bay la
dhaceen, wuuna dhintay. Markaasaa Boqor Rex-
abcaam ku degdegay inuu fuulo gaadhifaraskiisii
si uu Yeruusaalem ugu cararo. 1° Sidaasay dadkii
Israa'iil ugu caasiyoobeen Daa'uud reerkiisii ilaa
maantadan la joogo.

11

1 0o Rexabcaam markuu Yeruusaalem tegey
wuxuu reer Yahuudah iyo reer Benyaamiin ka

soo shiriyey boqol iyo siddeetan kun oo rag la
doortay oo dagaalyahan ahaa si ay dadkii Israa'iil
ula diriraan oo ay boqortooyadii mar kale ugu
soo celiyaan Rexabcaam. 2 Laakiinse Shema-
cyaah oo nin Ilaah ahaa waxaa u yimid eraygii
[laah oo leh, 3 La hadal Rexabcaam ina Sulay-
maan o0 reer Yahuudah boqor u ah, iyo reer
binu Israa'iilka dalka reer Yahuudah iyo kan reer
Benyaamiin deggan oo dhan, oo waxaad ku tid-
haahdaa, 4 Rabbigu wuxuu leeyahay, Waa in-
aydnaan kor u bixin oo aydnaan walaalihiin la
diririn. Nin waluba gurigiisii ha ku noqdo, waayo,
waxanu aniguu iga yimid. Sidaas aawadeed
way magqleen Eraygii Rabbiga, wayna ka noqdeen
Yaaraabcaam Kkii ay ku kaceen.

Rexabcaam Oo Yahuudah Xoogeeyey

5> 0o Rexabcaamna wuxuu iska degganaa
Yeruusaalem oo dalka Yahuudah ayuu
magaalooyin qalcado leh ka dhisay. ¢ 0o kuwuu
dhisay waxay ahaayeen Beytlaxam, iyo Ceetaam,
iyo Teqooca, 7 iyo Beytsuur, iyo Sookoo, iyo
Cadullaam, 8 iyo Gad, iyo Maareeshaah, iyo Siif,
9 iyo Adoorayim, iyo Laakiish, iyo Caseeqaah,
10 jyo Sorcaah, iyo Ayaaloon, iyo Xebroon, oo
dhammaantood ku yaal dalka reer Yahuudah iyo
kan reer Benyaamiin, waxayna wada ahaayeen
magaalooyin deyr leh. 11 Qo isagu qalcadihii
ayuu xoogeeyey oo wuxuu halkaas fadhiisiyey
saraakill, wuxuuna ku kaydiyey cunto iyo
saliid iyo khamri. 12 Oo magaalo kasta wuxuu
dhigay gaashaammo iyo warmo, kulligoodna
aad buu u xoogeeyey. Oo dalka Yahuudah iyo

dalka Benyaamiinna isagaa iska lahaa. 13 Oo
wadaaddadii iyo kuwii reer Laawi 00 reer binu
Israa'iill dhex joogay oo dhammuna isagay uga
yimaadeen meelahoodii oo dhan. 14 Waayo,
reer Laawi way ka soo kaceen degmooyinkoodii
iyo hantidoodiiba oo waxay yimaadeen dalkii
Yahuudahiyo Yeruusaalem, waayo, Yaaraabcaam
iyo wiilashiisii ayaa iyaga eryay si ayan Rabbiga
ugu samayn shuqulkii wadaadnimada. 15 Oo
isagu wuxuu wadaaddo u doortay meelihii
sarsare iyo orgiyadii iyo weylihii uu isagii
sameeyey. 16 Oo dabadoodna gabiilooyinka reer
binu Israa'iil oo dhan in alla intii qalbigooda ku
gabata inay doondoonaan Rabbiga ah Ilaaha reer
binu Israa'ill waxay iman jireen Yeruusaalem
inay allabari u bixiyaan Rabbiga ah Ilaaha
awowayaashood. 17 Markaasay xoogeeyeen
boqortooyadii dalka Yahuudah, oo intii saddex
sannadood ah ayay xoogeeyeen Rexabcaam ina
Sulaymaan, waayo, saddex sannadood ayay ku
socdeen jidkii Daa'uud iyo kii Sulaymaanba.

Reerkii Rexabcaam

1800 Rexabcaam wuxuu guursaday Maxalad oo
ay dhaleen Yeriimood ina Daa'uud iyo Abiixayil
oo ahayd ina Elii'aab ina Yesay, 19 oo iyana waxay
isagii u dhashay wiilal, waana Yecuush, iyo She-
maryaah, iyo Saham. 20 Qo iyada dabadeedna
wuxuu guursaday Macakaah oo ahayd ina Ab-
saaloom, oo waxay isagii u dhashay Abiiyaah,
iyo Catay, iyo Siisaa, iyo Shelomiid. 21 Oo Rex-
abcaamna wuxuu naagihiisii iyo addoommihiis-
aba ka sii jeclaaday Macakaah oo ahayd ina Ab-

saaloom, (waayo, wuxuu guursaday siddeed iyo
toban naagood iyo lixdan addoommo ah, 0o wux-
uuna dhalay siddeed iyo labaatan wiil iyo lixdan
gabdhood.) 22 Oo Rexabcaamna wuxuu madax
ka dhigay Abiiyaah oo ay dhashay Macakaah,
kaasoo walaalihiis amiir ka dhex ahaa, waayo,
wuxuu damacsanaa inuu isaga boqor ka dhigo.
23 0o wuxuu u macaamilooday si caqli ah, oo
wiilashiisii oo dhanna wuu ku kala firdhiyey mag-
aalooyinkii deyrka lahaa ee dalkii reer Yahuudah
iyo kii reer Benyaamiin oo dhan, oo iyagii wuxuu
siilyey cunto badan. Wuxuuna u doondoonay
naago badan.

12

Shiishaq Oo Weeraray Yeruusaalem

1 Markii boqortooyadii Rexabcaam ay dhisan-
tay 00 uu xoogaystay ayuu ka tegey sharcigii
Rabbiga, iyadoo ay reer binu Israa'iil oo dham-
muba la jiraan. 2 Oo sannaddii shanaad oo Bo-
gor Rexabcaam ayaa Shiishaq oo boqorkii Masar
ahaa Yeruusaalem ku kacay, maxaa yeelay, iyagu
waxay ku xadgudbeen Rabbiga, 3 0o wuxuu kax-
aystay kun iyo laba boqol oo gaadhifaras iyo lix-
dan kun oo fardooley ah, oo dadkii isaga Masar
kala soo baxayna tiro ma ay lahayn, waxayna
ahaayeen reer Luubiim iyo reer Sukiyiim iyo
reer Itoobiya. 4 Oo isagu wuxuu qabsaday mag-
aalooyinkii deyrka lahaa ee dalka Yahuudah, oo
haddana wuxuu yimid Yeruusaalem. 5 Haddaba
Nebi Shemacyaah ayaa u yimid Rexabcaam iyo
amiirradii dalka Yahuudah oo Yeruusaalem ugu

urursanaa Shiishaq daraaddiis, oo wuxuu iyagii
ku yidhi, Rabbigu wuxuu leeyahay, Idinku waad
1 dayriseen oo sidaas daraaddeed ayaan gacanta
Shiishaq idinkaga tegey. ¢ Markaasaa amiirradii
dadka Israa'iil iyo boqorkiiba is-hoosaysiiyeen,
oo waxay yidhaahdeen, Rabbigu waa xaq. 7 Oo
Rabbiguna markuu arkay inay is-hoosaysiiyeen
ayaa eraygii Rabbigu u yimid Shemacyaah, wux-
uuna ku yidhi, Iyagu way is-hoosaysiiyeen 00
taas aawadeed anigu baabbi'in maayo, laakiinse
waan samatabbixin doonaa, oo cadhadayduna
Yeruusaalem kuma degi doonto iyadoo gacanta
Shiishaq ku timid. 8 Habase ahaatee waxay
ahaan doonaan addoommadiisa, siay u ogaadaan
adeegiddayda iyo adeegidda boqortooyooyinka

waddammadaba. 9 Haddaba sidaas daraaddeed
Shiishaq oo ahaa boqorkii Masar wuxuu ku ka-

cay Yeruusaalem oo wuxuu qaatay khasnadihii
guriga Rabbiga iyo khasnadihii guriga boqork-
aba, oo dhammaantood wuu wada gaatay, 00
wuxuu kaloo wada qaatay gaashaammadii da-
habka ahaa oo Sulaymaan sameeyey. 10 Oo Bo-
gor Rexabcaam ayaa meeshoodii ka sameeyey
gaashaammo naxaas ah, oo wuxuu u dhiibay
saraakiishii waardiyayaashii albaabka guriga bo-
qorka dhawri jiray. 11 Oo mar alla markuu bo-
qgorku gurigii Rabbiga galo ayay waardiyayaashu
iman jireen oo ay gaashaammada soo qaadi
jireen, oo haddana waxay ku soo celin jireen
qolkii waardiyayaasha. 12 Oo markuu isagu
is-hoosaysiiyey ayaa cadhadii Rabbigu ka no-
gotay si aan Rabbigu isaga dhammaantiisba u
baabbi'in, oo weliba dalka Yahuudah waxyaalo

wanwanaagsan baa laga heli jiray. 13 Haddaba
Boqor Rexabcaam wuxuu ku xoogaystay Yeru-
usaalem oo xukumay, oo Rexabcaam markuu bo-
gor noqgday wuxuu jiray kow iyo afartan san-
nadood, oo toddoba iyo toban sannadood ayuu
boqor ku ahaa Yeruusaalem oo ahayd magaaladii
Rabbigu ka doortay gabiilooyinka reer binu Is-
raa'iil oo dhan inuu magiciisa halkaas dhigo; oo
hooyadiis magaceedu wuxuu ahaa Nacamaabh tii
reer Cammoon. 14 0o isagu wuxuu sameeyey wax
shar ah, maxaa yeelay, qalbigiisa uma uu diyaarin
inuu Rabbiga doondoono. 15 Haddaba Rexab-
caam falimihiisii, intii hore iyo intii dambeba,
sow kuma qorna taariikhdii Nebi Shemacyaah
iyo tii Iddo oo ahaa waxarkihii, siday ahaayeen
abtirsiinyadii? Oo had iyo goorna dagaal baa
ka dhaxayn jiray Rexabcaam iyo Yaaraabcaam.
16 0o Rexabcaamna wuu dhintay oo la seexday
awowayaashiis, oo waxaa lagu aasay magaaladii
Daa'uud, oo meeshiisiina waxaa boqor ka noqday
wiilkiisii Abiiyaah.

13

Abiiyaah, Boqorkii Yahuudah

1 Haddaba sannaddii siddeed iyo tobnaad ee
Boqor Yaaraabcaam ayaa Abiiyaah boqor ka no-
qday dalka Yahuudah. 2 Oo saddex sannadood
ayuu boqor ku ahaa Yeruusaalem, oo hooyadiis
magaceedana waxaa la odhan jiray Miikaayaah
ina Uurii'eel oo reer Gibecaah ah. Oo Abiiyaah
iyo Yaaraabcaamna dagaal baa ka dhexayn ji-
ray. 3 Oo Abiiyaah dagaal buu u baxay isagoo

wata ciidan dagaalyahan ah oo xoog badan, oo
waxayna ahaayeen afar boqol oo kun oo ah rag
la xushay; oo Yaaraabcaamna wuxuu dagaal is-
aga ka gees ah u diyaariyey siddeed boqol oo
kun oo nin oo ah rag la xushay oo dhammaan-
toodna rag xoog badan ah. 4 Markaasaa Abi-
iyaah wuxuu kor fuulay Buur Semaarayim 00
ku taal dalka buuraha leh oo reer Efrayim, oo
wuxuu yidhi, Yaaraabcaam iyo dadkii Israa'iil
dhammaantiin i magla. 5 War, miyeydnaan ogayn
in Rabbiga Ilaaha reer binu Israa'iil ahu Daa'uud
weligiis siiyey boqortooyada reer binu Israa'iil
u talisa oo wuxuu isaga iyo wiilashiisana ku si-
iyey axdi cusbo leh? ¢ Laakiin Yaaraabcaam
ina Nebaad oo ahaa addoonkii Sulaymaan ina
Daa'uud ayaa kacay oo ka fallaagoobay sayidki-
isii. 7 Oo waxaa isagii u soo shiray rag xunxun
00 waxmatarayaal ah, wayna xoogaysteen iya-
goo ka gees ah Rexabcaam oo ahaa ina Sulay-
maan, oo taasuna waxay ahayd intii Rexabcaam
uu dhallintayaraa oo uu qalbigiisu nuglaa, oo
uusan iyaga hor joogsan karin. 8 0o hadda idinku
waxaad ku fikiraysaan inaad boqortooyada Rab-
biga ka hor joogsataan gacanta ilma Daa'uud,
0o weliba idinku waxaad tihiin dad faro badan,
00 waxaadna wadataan weylihii dahabka ahaa
00 Yaaraabcaam idiinku sameeyey Ilaah ahaan.
900 weliba idinku sow ma aydaan eryin wadaad-
dadii Rabbiga oo ilma Haaruun ahaa iyo kuwii
reer Laawiba? 0o wadaaddo sow uma aydaan
samaysan sidii ay ahaan jirtay caadadii dadyowga
dalalka kale deggan? Oo sidaas daraaddeed ku
alla kii u yimaadaa inuu quduus iska dhigo isagoo

wata dibi yar iyo toddoba wan, kaasu wuxuu
wadaad u noqon karaa waxyaalo aan ilaahyo
ahayn. 10 Laakiinse Rabbigu waa Ilaahayaga,
00 kama aannu tegin, oo waxaannu haysannaa
wadaaddo Rabbiga u adeega, kuwaasoo ah ilma
Haaruun, iyo kuwii reer Laawi oo shuqulkoodii
ku jira. 11 Oo iyagu subax kasta iyo fiid kasta
waxay Rabbiga u gubaan qurbaan la gubo iyo
foox udgoon, oo kibistii tusniintana waxay ku ha-
gaajiyaan miiska daahirka ah korkiisa, oo laam-
badda dahabka ahiyolaambadaheedii waxay shi-
daan fiid kasta, waayo, annagu waan xXajinnaa
amarkii Rabbiga Ilaahaya ah, laakiinse idinku
waad ka tagteen. 12 Oo bal eega waxaa nala
jira Ilaah isagoo madax noo ah, iyo wadaaddadi-
isii oo wata turumbooyinkii lagu dhawaajiya, oo
waxay idinku afuufi doonaan dhawaaq, haddaba
dadka Israa'iilow, ha la diririna Rabbiga ah
Ilaaha awowayaashiin, waayo, liibaani maysaan.
13Laakiinse Yaaraabcaam wuxuu iyaga gadaal ka
dhigay ciidan gaadmo ah, haddaba iyagu waxay
hor joogeen dadkii Yahuudah oo ciidankii gaad-
mada ahaana wuxuu joogay gadaashooda. 14 Oo
dadkii Yahuudah markay gadaashooda eegeen
waxay arkeen in hore iyo gadaalba laga soo
weeraray, markaasay Rabbiga u qayshadeen, oo
wadaaddadiina waxay ka dhawaajiyeen turum-
booyinkii. 15 Markaasay dadkii Yahuudah qgayliy-
een oo markay dadkii Yahuudah gayliyeen ayaa
Rabbigu wax ku dhuftay Yaaraabcaam iyo dadkii
Israa'iil oo dhan Abiiyaah iyo dadkii Yahuudah

hortooda. 16 Markaasaa dadkii Israa'iil ka cara-
reen dadkii Yahuudah hortooda, oo Rabbiguna

wuxuu ku riday gacantoodii. 17 Oo Abiiyaah iyo
dadkiisiina aad bay u laayeen, oo waxaa dadkii
Israa'iil ka le'day shan boqol oo kun oo ah rag
la xushay. 18 Haddaba dadkii Israa'iil sidaasaa
wakhtigaas loo jebiyey oo waxaa ka adkaaday
dadkii Yahuudah, maxaa yeelay, iyagu waxay
isku halleeyeen Rabbiga ah Ilaaha awowayaas-
hood. 19 Oo Abiiyaah baa eryaday Yaaraab-
caam oo wuxuu ka gabsaday magaalooyin badan
kuwaasoo ahaa Beytel iyo tuulooyinkeedii, iyo
Yeshaanaah iyo tuulooyinkeedii, iyo Cefroon iyo
tuulooyinkeedii. 20 Oo Yaaraabcaamna xoog
dambe ma uu helin wakhtigii Abiiyaah noolaa,
oo Rabbiga ayaa wax ku riday, wuuna dhin-
tay. 21 Laakiinse Abiiyaah wuu sii xoogaystay,
00 wuxuu guursaday afar iyo toban naagood, 0o
wuxuuna dhalay laba iyo labaatan wiil iyo lix iyo
toban gabdhood. 22Haddaba Abiiyaah falimihiisii
kale, iyo socodKkiisii, iyo hadalladiisiiba waxay ku
qoran yihiin kitaabkii Nebi Iddo.

14

1 Markaasaa Abiiyaah dhintay oo la seexday
awowayaashiis, oo waxaa lagu aasay magaaladii
Daa'uud, oo meeshiisiina waxaa boqor ka noqday
wiilkiisii Aasaa, oo wakhtigiisiina dalku wuu xas-
illoonaa intii toban sannadood ah.

Aasaa, Boqorkii Yahuudah

2 0o Aasaana wuxuu sameeyey wixii Rab-
biga Ilaahiisa ah hortiisa ku wanaagsanaa 00
ku qummanaa, 3 maxaa yeelay, isagu wuxuu
baabbi'iyey meelihii allabariga ee qalaadaa iyo

meelihii sarsare, oo tiirarkiina wuu wada jeje-
biyey, geedihii Asheeraahna wuu wada jaray, 4 0o
dadkii Yahuudahna wuxuu ku amray inay doon-
doonaan Rabbiga ah Ilaaha awowayaashood, iyo
inay yeelaan sharciga iyo amarka. > Oo haddana
magaalooyinkii dalka Yahuudah oo dhan wuxuu
ka baabbi'iyey meelihii sarsare iyo sanamyadii
gorraxda, 0o boqgortooyaduna isaga hortiisa way
ku xasilloonayd. ¢ Oo isagu dalka Yahuudahna
wuxuu ka dhisay magaalooyin deyr leh, maxaa
yeelay, dalku wuu xasilloonaa oo isaguna dagaal
ma gelin sannadahaas, waayo, Ilaah baa isaga
nasiyey. 7 0o wuxuu dadkii Yahuudah ku yidhi,
Kaalaya aan magaalooyinkan dhisnee oo aan u
yeelno derbiyo, iyo munaarado, iyo irdo, iyo
gataarro; dalku weli waa ina hor yaal, maxaa yee-
lay, waxaynu doondoonnay Rabbiga Ilaaheenna
ah; isagaynu doondoonnay, oo isna dhan kasta
ayuu inaga nasiyey. Markaasay magaalooyinkii
dhiseen, wayna liibaaneen. 8 Oo Aasaana wuxuu
lahaa ciidan gaashaammo iyo warmo sita, 00
waxaa reer Yahuudah ka soo baxay saddex boqol
00 kun, reer Benyaamiinna waxaa ka soo baxay
kuwo gaashaammo sita 00 qaansooyin xoota 00
ah laba boqol iyo siddeetan kun, oo kulligoodna
waxay wada ahaayeen rag xoog badan. 9 Oo
waxaa lyagii ku soo kacay Serax oo ahaa reer
Itoobiya isagoo wata ciidan tiradiisu tahay ma-
lyuun, iyo saddex boqol oo gaadhifaras, oo is-
agu wuxuu yimid Maareeshaah. 10 Markaasaa
Aasaa u baxay inuu isaga ka hor tago, oo waxay
dagaal isugu diyaariyeen Dooxadii Sefaataah oo
Maareeshaah u dhow. 11 Markaasaa Aasaa u

qgayshaday Rabbiga Ilaahiisa ah oo yidhi, Rab-
biyow, adiga mooyaane ma jiro mid u kala hiilin
kara kan itaalka badan iyo kan aan xoogga la-
hayn. Rabbiyow Ilaahayagow, na caawi, waayo,
waannu isku kaa hallaynaynaa, oo magacaaga
ayaannu dadkan badan ugu soo baxnay. Rab-
biyow, waxaad tahay Ilaahayaga, haddaba ninna
yuusan kaa adkaan. 12 Oo sidaas daraaddeed
Aasaa iyo dadkii Yahuudah hortooda ayaa Rab-
bigu ku jebiyey kuwii reer Itoobiya, kuwii reer
Itoobiyana way carareen. 13 Markaasaa Aasaa
iyo dadkii la socday u eryadeen xagga Geraar,
00 waxaa kuwii reer Itoobiya ka dhintay dad
faro badan oo iyaga ayan ka soo kaban karin,
maxaa yeelay, iyagu waxay ku hor baabbe'een
Rabbiga iyo ciidankiisaba, oo weliba waxay kala
tageen maal booli ah oo aad u badan. 14 Oo
waxay kaloo wax ku dhufteen magaalooyinkii
Geraar ku wareegsanaa oo dhan, waayo, iyaga
waxaa ku dhacday Rabbiga cabsidiisii, 0o maga-
alooyinkii oo dhanna way dhaceen, maxaa yeelay,
waxaa iyaga ku jiray maal badan. 15 Oo had-
dana waxay burburiyeen teendhooyinkii xoolod-
hagatada, waxayna dhaceen ido faro badan iyo
geel. Dabadeedna Yeruusaalem bay ku nogdeen.

15

Aasaa Wuxuu Dadkii U Jeediyey Ilaah

1 Markaasaa Ruuxii Ilaah wuxuu ku soo degay
Casaryaah oo ahaa ina Codeed, 2 0o intuu u soo
baxay inuu Aasaa ka hor tago ayuu ku yidhij,
Aasaa, iyo dadkii Yahuudah iyo Benyaamiin oo

dhammow, i maqla. Rabbigu wuu idinla jiraa in-
taad isagala jirtaan, oo haddaad isaga doondoon-
taanna waad heli doontaan, laakiinse haddaad
isaga ka tagtaan, isna wuu idinka tegi doonaa.

3 Haddaba intii wakhti dheer ah dadka Israa'iil
ma ay haysan Ilaaha runta ah, iyo wadaad iyaga

wax bara, iyo sharci toona, 4 laakiinse markay
cidhiidhi galeen ayay u soo jeesteen oo doon-
dooneen Rabbiga ah Ilaaha reer binu Israa'iil,
wayna heleen. >Oowaayahaas oo dhannanabadu
uma jirin kii dibadda u baxa iyo kii gudaha soo
gala toona, laakiinse dadka dalalka deggan oo
dhan waxaa kor saarnaa dhibaatooyin waaweyn.
6 0o iyagii way kala burbureen, oo quruumuba
quruun bay ka gees noqotay, magaalona maga-
alay ka gees noqotay, waayo, Ilaah baa ku dhibay
cidhiidhi oo dhan. 7 Laakiinse idinku xoogaysta
0o gacmihiinnu yay debcin, waayo, shuqulkiinna
waa laydiinka abaalgudi doonaa. 8 Oo Aasaana
markuu magqlay erayadaas iyo waxsheegiddii
Nebi Codeed ayuu sii dhiirranaaday, oo dalka
Yahuudah iyo kan Benyaamiin oo dhan iyo mag-
aalooyinkii uu ka qabsaday dalka buuraha leh oo
reer Efrayim wuu ka wada fogeeyey karaahiyadii,
oo weliba wuxuu cusboonaysiiyey meeshii al-
labariga ee Rabbiga oo ku hor tiil balbalada Rab-
biga. 9 Markaasuu soo wada shiriyey dadkii
Yahuudah iyo dadkii Benyaamiin iyo kuwii iyaga
la degganaa oo ka yimid reer Efrayim iyo reer
Manaseh iyo reer Simecoonba, waayo, isagay
ku soo darmeen iyagoo tiro badan, markay ar-
keen in Rabbiga Ilaahiisa ahu uu isaga la jiro.
10Sidaas daraaddeed waxay ku soo urureen Yeru-

usaalem sannaddii shan iyo tobnaad oo boqor-
tooyadii Aasaa bisheedii saddexaad. 11 Oo maal-
intaas waxay Rabbiga ugu allabaryeen toddoba
boqol oo dibi iyo toddoba kun oo neef oo ido ah
0o ka mid ah dhicii ay keeneen. 12 Qo waxay
axdi ku galeen inay Rabbiga Ilaaha awowayaas-
hooda ah ku doondoonaan qalbigooda oo dhan
iyo naftooda oo dhan, 13 iyo in la dilo ku alla kii
aan doondoonin Rabbiga ah Ilaaha reer binu Is-
raa'iil, hadduu yar yahay iyo hadduu weyn yahay,
ama hadduu nin yahay iyo hadday naag tahayba.
1400 waxay Rabbiga ugu dhaarteen cod weyn iyo
gaylo iyo turumbooyin iyo buunan. 15 Oo dadkii
Yahuudah oo dhammu way ku reyreeyeen dhaar-
tii, maxaa yeelay, qalbigooda oo dhan ayay ku
dhaarteen, oo waxay isaga ku doondooneen xiisa-
hooda oo dhan, wayna heleen, oo Rabbiguna ha-
reerahooda oo dhan wuu ka nasiyey. 16 Oo weliba
Macakaah oo ahayd Boqor Aasaa hooyadiis boqo-
radnimadii wuu ka dejiyey, maxaa yeelay, waxay
sanam karaahiya ah u samaysay geed Asheeraah,
00 Aasaa sanamkeedii wuu jebiyey oo wuxuu
ka dhigay boodh, wuxuuna ku gubay durdurka
Qidroon agtiisa. 17 Laakiinse meelihii sarsare
dalka Israa'iil lagama baabbi'in, habase yeeshee
Aasaa qalbigiisu wuu qummanaa cimrigiisii 00
dhan. 18 Qo gurigii Ilaah wuxuu soo geliyey
alaabtii aabbihiis quduuska ka dhigay iyo alaabtii
uu isaga qudhiisu quduuska ka dhigay, waxayna
ahayd lacag iyo dahab iyo weelal. 19 Oo dagaal
dambena ma jirin ilaa sannaddii shan iyo soddon-
aad ee Aasaa boqornimadiisii.

Sanooyinkii Ugu Dambeeyey Ee Aasaa

1 00 bogornimadii Aasaa sannaddeedii lix iyo
soddonaad ayaa Bacshaa oo ahaa boqorkii dalka
Israa'ill dalka Yahuudah ku kacay oo wuxuu
dhisay Raamaah, inuusan qofna u oggolaan inuu
ka baxo ama u galo Aasaa oo ahaa boqorkii dalka
Yahuudah. 2 Markaasaa Aasaa lacag iyo dahab
ka soo bixiyey khasnadihii guriga Ilaah iyo kuwii
guriga boqorkaba, oo wuxuu u sii dhiibay Ben-
hadad oo ahaa boqorkii Suuriya oo Dimishaq
degganaa, oo wuxuu ku yidhi, 3 Axdi baa inoo
dhexeeya aniga iyo adiga, oo aabbahay iyo aab-
bahaana wuu u dhexayn jiray, haddaba bhal eeg
waxaan kuu soo diray lacag iyo dahab, saas
aawadeed tag oo jebi axdiga aad la leedahay bo-
gorka dalka Israa'iil oo Bacshaa ah, ha iga tagee.
4 Markaasaa Benhadad dhegaystay hadalkii Bo-
qgor Aasaa, oo saraakiishii cildammadiisa ayuu
u diray magaalooyinkii dalka Israa'iil, oo waxay
dagaal ku dhufteen Ciyoon, iyo Daan, iyo Aabeel
Mayim, iyo magaalooyinkii wax lagu kaydin jiray
oo reer Naftaali oo dhan. 5 Kolkii Bacshaa taas
maqlay wuu ka tegey Raamaah dhisiddeedii, oo
shuqulkiisiina wuu joojiyey. 6 Markaasaa Bogor
Aasaa soo kaxaystay dadkii Yahuudah oo dhan,
oo waxay wada qaadeen dhagxantiiiyo alwaaxdii
Raamaah oo uu Bacshaa ku dhisayay, kolkaasuu
ku dhisay Gebac iyo Misfaah. 7 Oo wakhtigaas
ayaa Xanaanii oo waxarkihii ahaa u yimid Aasaa
00 ahaa boqorkii dalka Yahuudah, oo wuxuu ku
yidhi, Waxaad isku hallaysay boqorka Suuriya,

oo iskuma aadan hallayn Rabbiga Ilaahaaga ah,
haddaba sidaas daraaddeed ciidanka boqorka Su-
uriya gacantaada wuu ka baxsaday.  War kuwii
reer Itoobiya iyo reer Luubiim sow ma ay ahayn
ciidan weyn oo wata gaadhifardood iyo ciidan
fardooley ah oo aad iyo aad u badan? Oo weliba
Rabbigu wuxuu soo geliyey gacantaada, maxaa
yeelay, Rabbiga waad isku hallaysay. 9 Waayo,
Rabbiga indhihiisu waxay hor iyo dib u fiiri-
nayaan dunida oo dhan inuu isu adkeeyo kuwa
galbigoodu isaga xaggiisa ku qumman yahay.
Taas ayaad nacasnimo ku samaysay, oo hadda ka
dib dagaallo baad ku jiri doontaa. 10 Markaasaa
Aasaa waxarkihii u cadhooday oo wuxuu ku ri-
day xabsi, maxaa yeelay, aad buu ugu xanaaqay

xaalkan daraaddiis. Oo isla markaasna Aasaa
baa da